1 Ioan - Bod yn siŵr


      
Esboniad: beth yw ‘pechod marwol’ (adn 16)? – Mae rhai pobl yn esbonio hyn trwy ddweud mai credu a dweud nad oedd Iesu yn Fab Duw oedd y pechod marwol.  Roedd y Phariseaid wedi gweld Iesu’n gwneud gwyrthiau ond yn dewis dweud ei fod yn perthyn i Satan. (Mathew 12:28)

Tasen ni’n crynhoi llythyr Ioan i ychydig eiriau dw i’n meddwl mai dyma fasai Ioan yn ei bwysleisio:-

                                 CLYWED, CREDU, BYW a GWYBOD

Mae Ioan am i ti fod yn siŵr o’r hyn wyt ti’n ei GLYWED, yn CREDU neges Iesu, yn BYW’r bywyd mae Duw wedi ei fwriadu ar dy gyfer ac yn GWYBOD fod gen ti fywyd tragwyddol.

Mae am i ti ddangos dy gariad at Dduw mewn ffyrdd ymarferol:
1. mae am i ti ofalu ar ôl eraill

2. mae am i ti weddïo a gwneud gweddi yn sail ar gyfer dy fywyd.  (Mae Iesu’n esbonio gweddi yn Marc 11:24)
3. Mae Duw hefyd am i ti deimlo’n saff yn ei gwmni e am ei fod yn dy gadw di rhag yr Un Drwg 

!  !  !   Rhywbeth i feddwl amdano: Ydy hi’n iawn i ni weddïo am unrhyw beth rydyn ni eisiau? Neu ydyn ni fod i geisio beth yw ewyllys Duw ar ein cyfer? (h.y. beth mae e eisiau)
??  Os gwelwn ni Gristion yn gwneud rhywbeth sydd o’i le, beth ddylen ni ei wneud ? Beth mae adnod 16 yn ei ddweud?  ??
!  !  !   Efallai bod rhai pobl yn dweud wrthot fod rhai pechodau sydd ddim mor ffôl â phechodau eraill. Mae’r Beibl yn dysgu fod pob pechod cynddrwg â’i gilydd.  Paid â thwyllo dy hun!

     Gweddi: Arglwydd helpa ni i weld Iesu fel Mab Duw. Helpa ni i    gredu ynddo fe a byw fel mae e eisiau i ni fyw. Helpa i ni wybod fod    gynnon ni fywyd tragwyddol heddiw a theimlo’n saff yn dy gariad.  Gofynnwn hyn yn dy enw’n unig.  Amen

